
Аннотация: Мақолада доривор ўсимликларнинг озиқ-овқатда қўлланилиши 

тўғрисидаги маълумотлар Бухоро шаҳри, вилоятнинг 12 тумани ва 112 та 

қишлоқлари аҳолиси билан суҳбатлашиш асосида тўпланди. Бухоро вилоятида 

озиқ-овқат сифатида кенг фойдаланилаётган Amaranthaceae – оиласига мансуб 5 

тур озиқбоп доривор ўсимликлар таҳлил қилинди. Таҳлил натижасида 

ўрганилаётган ҳудуднинг 19 тури, яъни 7,27% ни ва озиқ-овқатга 5 тури, яъни 

1,91% Amaranthaceae оиласига мансублиги аниқланди. Бугунги давр талабидан 

келиб чиқиб шуни таъкидлаш жоизки, табиий ҳолда ўсадиган доривор 

ўсимликларнинг озуқабоп ва дориворлик жиҳатларини,  илмий ва амалий 

аҳамияти ўрганиш, уларни анъанавий тиббиётда қўллаш имкониятини 

белгилайди. 

Калит сўзлар: Бухоро, этноботаника, оила, тур, туркум, флора, халқ 

табобати, маҳаллий, тадқиқот. 

 

1. Кириш. Ўзбекистон Ўрта Осиїнинг шимолида жойлашган бўлиб, 

майдонининг асосий қисмини Помир-Олой, Тяншан тоғлари  ва Қизилқум чўли 

эгаллаган. Ўзбекистон ўсимликлари асосан бир ва кўп йиллик терофитлардан 

ташкил топган. Ўсимликлар қопламида терофитларнинг доминантлик қилиши 

Ўрта Осиї ўсимликлар қопламига мос келади [1]. 

Бухоро воҳаси Зарафшон дарїсининг қуйи қисмида жойлашган бўлиб, 

Турон провинцияси, Бухоро округи, Қуйи Зарафшон райони таркибига киради 

[3]. Бухорода ўсадиган ўсимликлар тўғрисидаги маълумотлар бир қатор 

таниқли ботаник олимлар томонидан ўрганилганлигини жуда кўп адабиїтларда 

учратиш мумкин. Дастлабки тадқиқотлар 1820 йилда табиатшунослар Э 

Эверсман ва Х. Пандера томонидан олиб борилган. Ундан сўнг 1841-1842 

йилларда А. Леманн Бухорода учрайдиган 85 тур ўсимликлар тўғрисида 

маълумот беради. Бухоро вилояти флораси тўғрисидаги тўлиқ ва батафсил 

маълумотларни 2017 йилда Ҳ. Қ. Эсанов (Эсанов 2016) ишларида кўриш мумкин 

[7]. 

Фойдали хусусиятга эга бўлган ўсимликлардан фойланиш қадимдан 

маълум. Айниқса, доривор ўсимликлардан фойдаланиш буюк табиб Абу Али ибн 

Сино номи билан боғлиқ. Ибн Сино “Тиб қонунлари” асарида 1000 турга яқин 

доривор ўсимликлар тўғрисида маълумотларни келтирган ва уларнинг 

айримларини озиқ оавқат сифатида фойланишни ҳам тавсия берган [2]. Ибн 

Сино ҳаїти давомида беморларни даволашда Бухоро вилоятида учрайдиган 450 

дан ортиқ доривор ўсимликлардан фойдаланган. Ўзбекистонда доривор 

ўсимликлар бўйича илмий изланишлар Қ.Ҳожиматов ва О.Қ. Ҳожиматов [5; 6]. 

ишларида кўриш мумкин. Олимларнинг илмий изланишлари доривор 

ўсимликларнинг ҳалқ табобатида ва замонавий тиббиїтда фойдаланилиши 

билан боғлиқ. Мазкур доривор ўсимликлар орасида озиқ-овқат сифатида 

фойдаланиладиган турлар ҳақида ҳам маълумотларни келтирганлар[1]. 

2. Тадқиқот объекти ва методлари: Тадқиқотлар Бухоро вилоятида 2019-

2023 йилларда олиб борилди. Илмий изланишлар натижасида 700 дан ортиқ 

гербарий намуналари йиғилди. Йиғилган гербарий намуналари “Флора 

Узбекистана”, “Определитель растений Средний Азии” илмий манбалари билан 

аниқланди. Доривор ўсимликларнинг озиқ-овқатда қўлланилиши тўғрисидаги 

маълумотлар Бухоро шаҳри, вилоятнинг 12 тумани ва 112 та қишлоқлари 

аҳолиси билан суҳбатлашиш асосида тўпланди. Бухоро вилоятида озиқ-овқат 

сифатида кенг фойдаланилаїтган Amaranthaceae – оиласига мансуб 5 тур 

озиқбоп доривор ўсимликлар таҳлил қилинди. Таҳлил натижасида 

ўрганилаїтган ҳудуднинг 19 тури, яъни 7,27% ни ва озиқ-овқатга 5 тури, яъни 

1,91% Amaranthaceae оиласига мансублиги аниқланди. 

3. Тадқиқот натижалари ва муҳокамалар: Тадқиқотлар давомида Бухоро 

вилояти юксак ўсимликларининг дориворлик хусусиятлари аниқланиб, 

маҳаллий аҳоли қандай мақсадларда фойдаланиши ўрганилди. Маҳаллий аҳоли 

озиқ-овқат сифатида фойдаланадиган доривор ўсимликларни нима мақсадларда 

фойдаланиши табиблардан ва маҳаллаларнинг кекса инсонларидан сўраш 

орқали амалга оширилди [4]. Бухоро вилоятида учрайдиган доривор 

ўсимликлардан касалликларни даволаш билан бирга озиқ-овқат сифатида ҳам 

кенг фойдаланилиши ўрганилди. Аҳоли мазкур доривор ўсимликларни озиқ-

овқат сифатида фойдаланиб нафақат организмни тўйдириш, балки турли 

касалликлар юқишини олдини олади. Ўзбекистон иқлими ва 

ландшафтларининг (тоғ, чўл, адир) хилма-хиллиги маҳаллий аҳолининг турли 

озиқ маҳсулотлари билан озиқланишига асосий омил бўлади. 

Маҳаллий аҳоли қадимдан деҳқончилик, чорвачилик ва ҳунармандчилик 

билан шуғулланиб келган. Жисмоний меҳнат қилиш эса, организмнинг юқори 

калорияли овқат истеъмолини талаб қилади. Шу сабабли аксарият аҳолининг 

овқати таркибида гўшт ва їғ махсулотлари кўп ишлатилган. Аммо тадқиқот 

ҳудудининг табиий иқлим шароити їз ойларида ҳароратнинг жуда юқори 

(ҳарорат +40 +45 0C) бўлиши, организмни юқори каллорияли маҳсулотларга 

(гўшт, оқсил, липид) бўлган эҳтиїжини камайишига олиб келади. Шунинг учун 

маҳаллий аҳоли їз мавсумида кўпроқ ўсимликлардан тайїрланган 

маҳсулотларни ва таомларни истеъмол қиладилар [4]. Бу эса организмда озиқ 

маҳсулотларини осон ҳазм бўлиш имкониятини беради. Тадқиқот натижалари 

шуни кўрсатадики, маҳаллий аҳоли томонидан истеъмол қилиб келинаїтган 

доривор ўсимликлар асосан овқат таъмини яхшилаш ва организмда овқатнинг 

ҳазм бўлиш жараїнини  нормаллаштиришга хизмат қилади. Бундан ташқари 

ушбу табиий доривор ўсимликлар инсон организмида иқлимга мослашиш, 

витаминлар етишмовчилигида ва айрим касалликлар профилактикасида 

фойдаланилади. Бухоро вилоятида маҳаллий аҳоли томонидан  озиқ-овқат 

сифатида ишлатиладиган айрим доривор ўсимликлар келтирилган (жадвал 1). 

Бухорода учрайдиган Amaranthaceae–оиласи вакилларининг озиқ-овқат 

учун ишлатиладигани турлари 
№ Илмий 

номи. 

Ўзбекча номи Ўсимликнинг 

овқатга 

ишлатилади 

ган қисми 

Аҳамияти 

1 Amaranthus 

retroflexus L. 

Қайрилган мачин, 

эшакшўра, їввойи 

гултожихўроз. 

Барглари ва 

уруғлари. 

Юмшоқ таъмга эга, тўйимли, 

витаминларга бой. 

2 Atriplex 

tatarica L. 

Татар олабутаси Барглари ва 

уруғлари. 

Тўйимли, їқимли ва юмшоқ 

таъм беради. Темир моддаси, 

крахмал ва витаминларга бой. 

3 Chenopodium 

album L. 

Оқ шўра Барглари ва 

уруғлари. 

Ёқимли ва юмшоқ таъм 

беради. Темир моддасига, 

крахмалга, А ва С витаминларга 

бой. 

4 Oxybasis rubra 

(L.) S. Fuentes, Uotila & 

Borsch (Chenopodium 

rubrum L.) 

Қизил шўра Барглари ва 

уруғлари. 

Ёқимли ва юмшоқ таъм 

беради. Темир моддасига, 

крахмалга, А ва С витаминларга 

бой. 

5 Spinacia 

turkestanica IIjin. 

Туркистон 

исмалоғи 

Барглари ва 

пояси 

Тўйимли, организмда овқат 

ҳазм бўлишини яхшилайди ва 

витаминларга бойитади. 

Жадвалда келтирилган озиқ овқат сифатида ишлатиладиган доривор 

ўсимликлар таркибида витаминларнинг кўплиги ва иштаҳа очувчи озиқ 

сифатида маҳаллий аҳоли томонидан кундалик истеъмолда ишлатилади. 

Айниқса, Amaranthus retroflexus, Chenopodium album, Chenopodium rubrum,  

Atriplex tatarica, Spinacia turkestanica - кўпроқ баҳор мавсумида истеъмол 

қилинади. Баҳорда истеъмол қилинадиган ўсимликлар инсонларни кўпроқ 

витаминлар билан таъминлаб организмга куч қувват бағишлайди [4]. 

Инсонлар томонидан витаминли озиқбоп ва доривор ўсимлик сифатида 

қадимдан фойдаланиб келинган. Chenopodium rubrum узоқ шимол ва чўл 

зоналардан ташқари, барча минтақаларда ўтлоқларда, йўл чеккаларида, аҳоли 

яшайдиган ерларда, далаларда ва экинзорларда бегона ўт сифатида экинлар 

орасида ўсади [4]. Масалан: Atriplex tatarica, Spinacia turkestanica, Chenopodium 

album ва Chenopodium rubrum каби ўсимликларнинг баргларидан маҳаллий 

аҳоли турли таомлар сомса, манти, бичак тайїрлаб исътемол қилади. Айниқса, 

XX асрнинг 50-йилларида дон махсулотлари танқислигида маҳаллий аҳоли 

Chenopodium album ва Chenopodium rubrum ўсимликларнинг уруғини йиғиб, 

тегирмонда майдалаб, буғдой ва маккажўхори унига қўшиб нон пиширишда 

фойдаланишган (Расм 1). 

 

 

 

Расм 1. Amaranthus retroflexus L, Atriplex tatarica, ва Chenopodium 

rubrum дан тайїрланган кўк таомлар 

Atriplex tatarica тозаланган уруғларидан бошқача таъмга эга бўтқа 

пишириш ва буғдой унига қўшиб нон пиширилади. Ўсимликнинг їш 

баргларидан (аччиқ таъмини йўқотиш учун қайноқ сувга солиб олинади) карам 

шўрва ўхшаган таом їки борш, акрошка тайїрлаш мумкин. Ушбу таомлар инсон 

организми учун тўйимли, иштаҳани очувчи ва таъмни сезувчи айрим 

рецепторларни уйғонишини таъминлайди. [8]. 

Расм 2. Spinacia turkestanica дан тайїрланган таомлар 

 

Spinacia turkestanica ўсимликдан маҳаллий аҳоли эрта баҳорда турли 

миллий таомлар ҳар хил кўк сомсалар ва кўк чучваралар тайїрлаб истеъмол 

қиладилар. Наврўз байрами дастурхонларида асосий таом сифатида қўйилади. 

Ушбу ўсимликдан тайїрланган таомлар организмда иммунитетни оширишга, 

кучга тўлишига, витаминга бўлган эҳтиїжини қондиришга ва турли 

касалликлардан (ички қон кетишини, сийдик йўллари ва жигар касалликлари) 

даволашда фойдаланилади (Расм 2) [4]. 

Хулоса. Бухоро вилоятида олиб борилган илмий этноботаник тадқиқотлар 

натижасида Amaranthaceae – оиласига мансуб 5 тур озиқбоп доривор 

ўсимликлар маҳаллий аҳоли томонидан фойдаланилиши келтирилди. Ушбу 

ўсимликлар дориворлик хусусияти билан юқори ва қимматли озиқбоплик 

аҳамиятига эга эканлиги аниқланди. Уларнинг ўзига хос биологик хусусиятлари 

организмнинг иммунитетини кўтаради, витаминлар билан таъминланишини 

ошириб турли касаликларни олдини олади ва ҳимоя қилади. Юқоридаги турлар 

Ўзбекистон айниқса, Бухоронинг иссиқ иқлим шароитида организмни турли 

касалликларга қарши курашувчанлигини оширади. 

